
				এই পাতাটির মুদ্রণ সংশোধন করা প্রয়োজন। 
br8 श्रङा-द्र श्रुष्ट
“প্ৰথমে পুলিসে খবর দিয়াছিলেন, কিন্তু যখন তিনি শুনিলেন যে, এ তাহার গুণবান৷ পুত্রেরই কাৰ্য্য, তখন মোকদ্দমা তুলিয়া লইয়াছেন নতুবা আমাদেরই দেশ-বিদেশে ছাটাছুটি করিয়া বেড়াইতে হইত।” :
“কোথায় গিয়াছে, কোন সন্ধান পাইলেন ?”
“হুজুরীমলেরই পথানুসরণ করিয়াছে ; আমরা অনুসন্ধান করিয়া জানিয়াছি, তাহারা বোম্বের দুইখানা টিকিট কিনিয়াছে, বোম্বেবাসীদিগের উপরে মায়া হইতেছে।”
“কেন ?”
“গঙ্গার মত রত্ন সামলান সাধারণ ব্যাপার নহে-পুলিস ত্ৰাহি ত্ৰাতি ডাক ছাড়িবে।”
নগেন্দ্ৰনাথ হাসিয়া বলিলেন, “অন্ততঃ আপনাকে ত্ৰাহি ত্ৰাহি ডাক छांद्धांछेशांछिल ।”
অক্ষয়কুমার বলিলেন, “স্বীকার করি।-দু হাজারবার।”
“উপন্যাসখানা লেখা হইলে সংবাদ চাই ।” বলিয়া অক্ষয়কুমার হাসিতে হাসিতে উঠিয়া নগেন্দ্ৰনাথের করমর্দন করিয়া চলিয়া গেলেন।
নগেন্দ্রনাথ সংসারে নর-নারী কতদূর রাক্ষসভাবাপন্ন হইতে পারে, ভাবিয়া প্ৰাণে আঘাত পাইলেন। স্ত্রীলোকমাত্রকেই তিনি দেবী ভাবিতেন ; সেই স্ত্রীলোকের মধ্যে গঙ্গার ন্যায় স্ত্রীলোক আছে দেখিয়া তাহার প্ৰাণে নিদারুণ কষ্ট হইল। তাহার মন সেদিন নিতান্ত বিমর্ষ হইয়া
রহিল।
তিন-চারিদিন পরে একদিন অক্ষয়কুমার আবার আসিলেন, হাসিতে হাসিতে বলিলেন, “উপন্যাসের উপসংহার হয় নাই ত ?”
নগেন্দ্রনাথ মৃদুহাম্ভ করিয়া বলিলেন, “কেবল আরম্ভ করিয়াছি।”

